
చంపూరామాయణము











		
గోణముపైని రింగులువారఁ గట్టిన వలిపెదుప్పటి కటిస్థలి రహింప

నెడమకెంగేల నెక్కిడిన విల్ కుడిచేత నొకటిరెండులకోరు లొఱపు నెఱపఁ



	 







	గీ.	
గవదొనలు బూని వెంట లక్ష్మణుఁడు నడువ

రామభద్రుండు నావెంట రా నియోగ

మొసఁగితివయేని రాకాసిదొసఁగు మాని

యపభృథస్నాత నగుదు నోయధిప యనుడు.

రాముని విశ్వామిత్రునితోఁ బంపుటకు దశరథుఁడు విచారించుట




	క.	
ములుకులు గాఁడినగతి ముని, పలుకులు వీనులకుఁ దోఁప భయసంగతి మూ'

ర్ఛిలి తనకుఁ దానె తెప్పిఱి, తలపోఁతకుఁ జొచ్చె నిట్లు దశరథుఁ డాత్మన్.

	గీ.	
వెడతపసి నాటె నెద గొడ్డువీఁగికన్న, రాము నెడఁబాపునతినిష్ఠురంపుఁబలుకు

జిలుకు తనవంటి పెనుదంటచేతఁగాని, మఘము నాచిన్నిపాపఁడే మనుచువాఁడు.

	ఉ.	
అక్కట ! దిక్కటాహభయదార్భటిఁ బర్వెడు సోఁకుటెక్కటీ

లెక్కడ! కాకపక్షధరుఁ డీనిసు వెక్కడ! వారితోడ వీఁ

డెక్కటిపోరికిం దొడరు టెక్కడ! యెక్కడి సంగతంబు లీ

మొక్కలపుంబ్రసంగములు మోసముఁ దెచ్చుదురూహలే కదా!

	సీ.	
బాలామణులజోలపాటలా నైశాటవాహినీఝాటకోలాహలములు

గరిడిసాదనలా సగర్వపూర్వసుపర్వగహనసంగరరంగవిహరణములు

చెండుగోరింపులా కండూలభుజదండచండదానవశిరఃఖండనములు

పెన్నుద్దికొమరులపెనఁగులా పలలాశనద్వంద్వబంధురానందనములు



	 







	గీ.	
చెల్లఁబో చూచిచూచి నిశీధినీచ, రప్రభులతోడిగొడవ కీరాచపుడమి

వేలుపుతుటారితాపసివెంట నరుగు, మనుచు నీకాము నేరీతిఁ బనుచువాడ.

	చ.	
అని యెడఁద న్విచారపడునాదొరతోడ వసిష్ఠుఁ డి ట్లనున్

జనవర! కౌశికుం డనఁగ నల్వకు జో డితఁ డిత్తఱిం దపో

ధన ముడివోనిపూనిక వితాన మొనర్పఁ గడంగినాఁడు నీ

మనుకులకీర్తికామినికి మైకసిగందనిచాయ సంధిలన్.

	చ.	
అనిమిషరాజసంపదల కర్హుఁడు గోత్రవహుండు నెల్లమే

దిని భరియింప నోపునతిధీరుఁడు మానవసింహుఁడున్ జగ

జ్జననుతవిక్రమోన్నతుఁడు శాత్రవరాజహరుండు నైన నీ

తనయుఁడు వూనుకొన్న నొకతాపసిజన్నముఁ గావ నోపఁడే!

					వర్గం: 	అచ్చుదిద్దబడినవి




				

			
			
		

		
			

		 ఈ పేజీలో చివరి మార్పు 30 ఏప్రిల్ 2021న 04:20కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

